
Jon 14







Nanga Tatanga lkuna sulumina pulele lelemd. Naa
lelkanje na-ni enindu “Naa lelemd.” nimbu, nimbu silka.
Akiliinga-pe sika lelemdliinga na-ni eni mulungi koleale
pupu tepu mimi tenji-pukur. We naa-ko tenjimbu. Eni
mulungi koleale pupu tepu mimi tenjipu kene, penga na
molumbuna 'Eni kene
wasie molamili.’
himbu eni
ombu liimbu.




Na eninga angin Jon, eni-kene oliu Yesos-nga
yambuma molemulaliinga mindili nombu buni

melemulu. Mindili mola buni te wendu

olemu kene 'Oliu mindilima
we namili.' nimbu

tondulu mundupu
molupu, oliu Pulu

Yili yi nuim kingele
molupa nokulemd
talapena molemulu

yambuma.




Na Pulu Yili-nga ungma yambuma nimbu sipu,
Yesos-nga temanele topu silidliinga na ka siku

numu-kusana sukundu ma-walld lelemd

akili '‘Kolea Patmos'
hilimele akuna ka

siku meku
uring moliu.




Aku nirim kene enaliinga na mulurunduna Mini Kake
Tiliele omba na ambulurum-na kanurundu kene
muld-koleana yi nuim kingele molupa koleama
nokulemd polu te lirim, akuna yi te mulurum.




Kanu-kene muld-koleana molemele mélema kepe,
ma-koleana molemele mélema kepe, mana
sukundu molemele mélema kepe,
numd-kusana molemele mélema

kepe, koleamanga pali molemele
mélema-ni niring mele piliirindu.




Enini niku mele: "Yi nuim king poluna molemd yili kene
Sipsip-Waldle kene elselendu ‘Molku kunjangli!
nimbu taki-taki kape nimbu bili
aima olandupa pepa, tondulu
talang puliele kene yambuma
nokumba tondulale kene
kam-kamu elsele-kene
pepa mindi
pulimd pumba.
himbu
molamilil”
hiring.




Kolea-Auli Kake Tili, akili Jerusallem konale, Pulu Yili
mulurum muld-koleana mundupa kelepa mania omba
urum kanurunduko. Ambu te yi pumbandu au nilimd
mele yu aku-sipa au nimba konjupa urum.




Penga piliirindu kene yi nuim king poluna ung te wendu
omba tondulu nangale topa kene nimba mele: "Ekupu
Pulu Yili molemd lkuli [omba] yambuma molemelena
angiliimd, yu enini-kene tapu-topa molumba.

Enini yunga

Kanu-kene taki-taki kona molupa mindi puli ulu-pulele
pelemi no omba purumele angkellale-ni na liipa ora
sirim, no akili kariyapa mele pa tirim. Pulu Yili kene
Sipsip-Waldle kene elsengla yi nuim king poluna

no akili wendu omba, kolea-aulieliinga
kupulanum-baris suku-singina omba purum.




Pulu Yili-nga tondulu talang puliele-ni koleale
pa tenjilimd, Sipsip-Waldle koleana tepi-llam
mulurumeliinga ena kepe kaliimbu kepe

te-ni akuna pa naa tenjilimd.

Akiliinga-pe méle kalaru muldlima kene, yambuma
teku pipili kunjuli uluma telemele

yambuma kene, gélu tolemele
yambuma kene, akuma kolea
akuna sukundu aima naa
pungi. Sipsip-Waldle-nga
kona molupa mindi puli
bukna bi molumba
yambuma mindi

akuna sukundu pungi.




"Yu-ni eninga monguna kola
molombama kulu tonjumba. Ui
uluma pora nirim-na yambuma
alsuku kului naa kolku, kola
naa teku, kola-lku naa molku,
mindili naa nungi." nirim.




Pulu Yili-ni ma-koleana buni sirim mele buni aima tilu
kepe kolea akuna naa pemba. Pulu Yili kene
Sipsip-Walale kene akuselenga yi nuim king polale
kolea akuna lemba, Pulu Yili-nga kongun tinjili
kendemande-yambuma-ni
yu popu toku kape
ningi. Enini yunga
kumbi-kerale
kanungi, yunga
bili eninga
mai-ombelena
molumba.




Yambu kuluringima pali, yima kene bi muldlima

kene yu mulurum polaliinga kumbikundu angiliiring
kanurundu. Buk mare wendu liipa kanurum. Penga buk
te liipa kanurum, akili kona molupa mindi puli bukele.
Kanu-kene bukmanga sukundu eninga ulu
tiringma kanupa apurupa kotele piliirim.
Kotele piliirim yili-ni yambu
tenga bili kona
molupa mindi puli
bukna naa mulurum
kene kanupaliinga
yambu kanili tepi
nomba pirim wara-ped
aima aulina topa
mania mundurum.




Minéle kene [Sipsip-Waldle-nga] Ambu Liimba
Ambale kene elsele-ni nikulu mele: "Nu aima ui!”
nilimbele. Ung ima piliimba yambale-ni "Nu aima ui
nipili. No waka lelemd yambale upili.

Yambu te ‘No nombu." nimba piliimba yambale ku-moni
naa liipa we simba no, taki-taki kona molupa mindi puli
ulu-pulele pelemd nole, omba nupili.

Pulu Yili-ni mana-yambuma numanu
aima lakupa monjupaliinga yunga Malu
tiluele mindi mulurum akiliinga-pe
yu [mana-yambuma] sirim.
'Yambuma-ni lupa-lupa "Yu
sika [Pulu Yili-ni sipa

mundurum, . . .




... oliu tepa liipa nokupa kunjuli yili.J
niku tondulu munduku piliiku mulungi
yambuma mindili noku molku kis-singi
koleana naa puku, taki-taki
molku konjuku mindi pangi.
nimba yunga Mdlale
sirim.




Rom 3:23 Yambuma-ni pali ulu-pulu-kisima tiring,
telemele. Yambuma-ni pali Pulu Yili-ni kanupa kai
piliilimd uluma naa telemeldliinga molku kunjingi akili
nimba panjurumele kapula naa liingi.

Rom 6:23 Ulu-pulu-kiseleni yunga kongun tenjilimele
yambuma méle kalemd. Méle kalemd akili enini
kolkuliinga molku kis-siku mindi pungi ulu-pulele silimd.
Akiliinga-pe oliu Krais Yesos oliunga Auliele yunu-kene
wasie tiluna kapula-kapula molemulu kene Pulu Yili-ni
oliu méle te we silimd. Méle we silimd akili oliu kona
molupu konjupu mindi pumuld ulu-pulele silimd.

Ipuru 9:27 Yambuma pali ya mana walsekale mindi
kolku kene penga kot tenjipa piliimba koleana pungi
ulu-pulele pelemd.




Epesas 2:8,9 [Krais molupa yu-ni eninga nimba tinjirim
mele] 'Sika’ niku tondulu munduku piliiringeliinga Pulu
Yili-nga we kondu kululi ulele-ni eni tepa liipa mindili

nolkemela kupulanum-na wendu liipa yu-kene wasie molku
kunjingi kupulanum-na liipa munjurum. Ulu akili eni-enini
naa tiring, Pulu Yili-ni eni we sirim. Ulu akili eni kongun
tiringeliinga méle kaluliele naa liiring. Akiliinga ulu ili
liilimd yambu te-ni ['Nanga kongun tindeliinga ulu ili
liilker." nimba] yunga bili yu-yunu manda paka naa tomba.




= Rom 10:9,10 Eni sumbi-siku "Yesos yu [nanga] Auliele.” =
B niku siku, eninga humanuna 'Yu kulurum kene Pulu Yili-ni [
yu 6nu-koleana topa makinjirim.' niku tondulu munduku
piliingi kene Pulu Yili-ni tepa liipa eni mindili nolkemela
kupulanum-na wendu liipa, yu-kene wasie molku
kunjingi kupulanum-na liipa monjumba. Numanale-ni
['Yesos sika nanga nimba kulunjurum kene Pulu Yili-ni sika
yu tfopa makinjirim. Yu nanga Auliele.’ niku] tondulu

Yili-ni eni kanupa kene, eninga ulu-pulu-kisima mundupa
kelepa eni 'yambu sumbi-nilima.' nimba we kanolemd.
gn  kerale-ni niku silimeldliinga Pulu Yili-ni eni tepa liipa g
mindili nolkemela kupulanum-na wendu liipa yu-kene
N molku kunjingi kupulanum-na liipa monjulemd.




Jon 3:16,17 "Pulu Yili-ni mana-yambuma humanu aima
lakupa monjupaliinga yunga Malu tiluele mindi mulurum
akiliinga-pe yu [mana-yambuma] sirim. "Yambuma-ni
lupa-lupa "Yu sika [Pulu Yili-ni sipa mundurum, oliu tepa
liipa nokupa kunjuli yili.]" niku fondulu munduku piliiku
3 mulungi yambuma mindili noku molku kis-singi koleana naa [
I puku, taki-taki molku konjuku mindi pangi.’ nimba I
N yunga Mdlale sirim. "Pulu Yili-ni Mdlalendu ‘Nu-ni I
mana-yambuma kot piliikunu enini ka-lkuna liiku mundani
pui.’ ni naa nirim. '‘Nanga kangale enini tepa liipa mindili
nolkemela kupulanum-na wendu liipa ha-kene molku
kunjingi kupulanum-na liipa munjupili.’ nimba yu-ni
Mdlalendu "Ma-koleana mania pui.” nimba
yu liipa mundurum.




1 Jon 5:11-13 Pulu Yili-ni nimba silimd ungele
i-sipa mele: Pulu Yili-ni oliu taki-taki kona molupu
mindi pumuld ulu-pulele sirim. Molupa mindi puli
ulu-pulu kanili yunga Mdlu-kene pelemd. Pulu Yili-nga
Mdlu-kene tapud-toku molemele yambuma kona molemele
mulungi ulu-pulu akili [Pulu Yili-ni sirim kanili] enini-kene
pelemd. Pulu Yili-nga Mdlu-kene tapui-toku naa molemele
yambuma kona mululi ulu-pulu akili enini-kene naa pelemd.
Akili Pulu Yili-ni nimba silimd ungele. Eni Pulu Yili-nga
Mdlale-nga bili piliiku yu molemd mele 'Sika’ niku tondulu
pungi ulu-pulele eni-kene pelemd.’ niku tondulu munduku
piliangi." nimbu pepa ili eni topu siker.




John 14; 2 Corinthians 5;
Liipa Ora Sirim. 4, 21, 22

